
KIRISH

Ushbu fanning shakllanishi va rivojlanishi bugungi kun 
talabidan kelib chiqdi. XX asrdan boshlab, insonning tabiatga 
ta’siri yaqqol ko‘rina boshladi, tabiatda ekologik salbiy oqibatlar, 
ya’ni atmosfera havosi, tuproq tarkibi va ichimlik suvining 
ifloslanishi ko‘z oldimizda yuz bermoqda va ushbu jarayonning 
tezlashishi borasidagi aniq misollardan ogoh boiayotirmiz.

XX asrda fan va texnikaning taraqqiyoti ta ’sirida sanoatning 
barcha sohalarida, qishloq xo‘jaligida juda katta inqilobiy 
o‘zgarishlar boidi. Oldin yam-yashil o ila r bilan yastanib turgan 
tabiatning go‘zal joylarida zararli moddalarni kecha-yu kunduz 
atmosferaga tashlayotgan sanoat korxonalariga ega boiindi. Bu 
korxonalar nafaqat atmosferani, balki ulardan tashlangan oqova 
suvlar qayerga tashlanishidan qat’i nazar, baribir yerosti yoki 
yerusti suvlari 0‘simliklarini zararli changlar bilan ifloslantiradi. 
Tuproq hozirgi kunda zararli moddalarning atmosferaga 
tashlangandan so‘ng chang sifatida tortilish qonuniga asosan 
qaytib tushishi, atmosfera yog‘inlari va tashlanma suvlar orqali 
ifloslanmoqda.

Tuproqda barcha tirik organizmlar bilan bir qatorda insonning 
yashashi uchun lozim bo igan  oziq-ovqatlar yetishtiriladi. 
Modomiki, tuproq ifloslangan boisa, unda o‘stirilgan moddalar, 
o‘z navbatida, inson organizmi uchun xavfli moddalarni o ‘zi 
bilan olib chiqib, oziqlanish jarayonida qayta organizmimizga 
tushadi. Tabiatdagi oziqlanish zanjiri qonuniyatlariga asosan, 
ushbu moddalar tuproqdan — о ‘simlikka, о (simlikdan — hayvon 
va odamga o iib  boradi.

Tuproqning o‘zi boshqa tirik organizmlar kabi tirik va unda 
doimo hayotiy jarayonlar yuz berishini unutmasligimiz kerak.

U barcha organizmlarning, shuningdek, insonning yashash 
manbayi. Shu bois barcha organizmlar unda yashaydi, unib 
o ‘sadi, oziqlanadi, ko‘payadi va rivojlanishning uzluksizligini 
ta ’minlaydigan yagona tiriklik vositasidir.

Tabiatga bo‘layotgan ta’sirning asl sababi demografik masa- 
lalarning tezlashib ketishidir, masalan, dunyoda XVIII asrda 
800 mln odam bo‘lgan bo‘lsa, XX asrning 1965-yilida yer yuzida 
3.330 mln, 1980-yilda 4.430 mln, 1990-yilda 5.250 mln, 
2000-yilda esa 6.060 mln, keyingi yillarda, ya’ni XXI asrda 
odamlar soni dunyoda 7 mlrd.dan oshib ketdi.

Birgina respublikamizda 2014-yilda aholi soni 30 mln.dan 
oshdi. Demografik o‘sish yer yuzida juda jadal tarzda bormoqda. 
Shuncha miqdordagi kishilami oziq-ovqatlar va kiyim-kechaklar 
bilan ta’minlash vazifasi turadi. Odamlarning soni dunyoda 
har yili 75—80 million kishiga ortmoqda. M a’lumotlarga ko‘ra, 
keyingi yillarda tug‘ilish va uzoq yashash sababii, dunyoda 
antropologik omillarning salbiy ta ’siri oshib borishining mohiyati 
shundadir.

Atrof-muhitga antropogen ta’sirlarning chegarasi kun sayin 
kengayib bormoqda. Tabiiy muhitning eng muhim konsepsiyasini 
tashkil etuvchi atmosfera, gidrosfera va litosferaga insoniyat 
tomonidan uzluksiz tarzda zarar yetkazilyapti. Atrof-muhitni 
asrash, saqlash borasida jiddiy ishlarni olib borish uchun vaqt 
kelganini XXI asrda bo‘layotgan dunyodagi turli ekologik salbiy 
oqibatlar ko‘rsatib turibdi. 2010-yilning o £zida Yevropa va 
Avstraliyadagi suv toshqinlari qanchadan qancha odamlarning 
umriga zomin bo‘ldi, ayniqsa, bu yog‘inlarning qish faslida 
bo‘lganligi juda ajablanarlidir. Har yili dunyoning dengiz va 
okeanga yaqin joylashgan mamlakatlari aholisi necha bor 
dahshatli to ‘fon va tornadolarning qurboni bo‘lmoqda, yer 
silkinishlari, hatto seysmik bo‘lmagan hududlarda 8—9 balli 
zilzilalaming kuzatilishi oddiy hoi bo‘lib qolmoqda.

M a’lumki, ekologik muammolarni yechish uchun odamlar 
ongini oshirib, ularda ona tabiatni asrash va ko‘z qorachig‘iday 
saqlash vazifalarini butun umri davomida bajarish tuyg‘usini 
uyg£otish kerak. Chunki har bir inson shu tabiatda yashaydi,

4



unda yetishtirilgan oziq-ovqat mahsulotlaridan oziqlanib, musaffo 
havosidan nafas oladi, uning zilol suvlaridan ichib rohatlanadi.

Tabiat faqatgina biz yashaydigan makon emas, unda bizdan 
tashqari 500 ming atrofidagi o‘simliklar va bir million turga 
yaqin hayvonlar dunyosi yashaydi. Ularning ko‘pchiligi insonning 
hayoti yaxshi boiishi uchun xizmat qiladi. Bundan tashqari, 
tabiat bizning kelajak avlodlarimiz yashaydigan, umr kechira- 
digan makondir, shuning uchun uni avaylash biz uchun ham 
qarz, ham farz hisoblanadi.

Tabiatni bir kishi muhofaza qila olmaydi, uni birgalashib, 
tushunib yetib anglagan holda asrashimiz kerak va bunga barchamiz 
mas’ulmiz. Unga zarar berayotgan tirik organizm sifatida faqat 
insonlarni misol qilib ko‘rsatish mumkin, o‘simliklar tabiatga 
mutlaq zarar keltirmaydi, tabiat o‘zini o‘zi boshqarib turadi, 
biz insonlargina tabiatga bo‘ysunmay, o‘zimizni undan ustun 
deb bilishni xohlaymiz.

Bugungi kunda «Ekologiya» fanini rivojlantirish va uni barcha 
fanlar bilan bogiab ish olib borish muhim vazifa hisoblanadi. 
Endilikda barcha fanlarning ekologiyasini, masalan, oziq-ovqat 
mahsulotlari ekologiyasi, tuproq ekologiyasi, sanoat ekologiyasi, 
ijtimoiy ekologiya, muhandislik ekologiyasi, morfologik ekologiya, 
o'simliklar ekologiyasi, hayvonlar ekologiyasi va h.k. fan sifatida 
shakllanishi lozim.

XXI asrda ko‘pchilik tabiiy fanlarni ekologiyalashtirish ishlari 
boshlandi, endilikda ekologiyani bilmay, uni tushunib yetmay 
ish olib borganda, tabiatga zarar yetishi oqibatida insonning 
hayotiga salbiy ta’sir qilishi, unga xavf-xatar tug‘dirishi mumkin- 
ligini anglab yetish lozim. Shuning uchun insonlar tabiat qonun- 
larini aniq bilib, tushuncha va atamalaridan o‘z joyida foydalanish- 
lari lozim. Awallari bu fan juda oddiy boiib, u faqat tirik orga
nizmlarning tashqi muhit bilan o‘zaro ta’sirini o ‘rgangan va 
«Biologiya» fanining bir qismi sifatida o‘qitilgan.

Asosiy vazifa ushbu fanni barcha fanlar bilan bogiab o‘rgatish 
va tushuntirishdir. Ekologiya ilmini bugun bog‘chadan, maktab- 
dan, kasb-hunar kollejlaridan boshlab o‘rgatish zarur. Fan birgina 
o‘qituvchilar yoki ekologiyani o‘rganuvchilar uchun emas, balki

mahallalarda, oilalarda olib borilishi lozim bo£lgan ong va 
tushunchadir. Har bir inson shu tabiatda yashar ekan, sogiom, 
uzoq umr ko‘rishni istasa, ekologik vazifalarni bajarishi va unga 
izchil amal qilishi lozim.

M azkur fanni o ‘qitish jarayonida taiim ning zamonaviy 
metodlari, pedagogik va axborot-kommunikatsiya texnologiyalari 
qoilanilishi nazarda tutilgan:

♦ ma’ruza darslarida zamonaviy kompyuter texnologiyalari 
yordamida prezentatsion va elektron-didaktik texnologiyalaridan;

♦ seminar mashg‘ulotlarida «Aqliy hujum», guruhli fikrlash, 
«Bumerang», «Birgalikda o‘qiymiz», yangi pedagogik texnologiya
lar, kichik guruhli musobaqalar, guruhli fikrlash texnologiyalarini 
qoilash nazarda tutiladi.

Talabalarning «Ekologik tadqiqot usullari va jihozlari» fanini 
o£zlashtirishlari uchun o‘qitishning ilg‘or va zamonaviy usullaridan 
foydalanish, yangi informatsion-pedagogik texnologiyalarni tatbiq 
qilish muhim ahamiyatga egadir. Fanni o‘zlashtirishda darslik va 
o‘quv qoilanmalar, seminar ishlanmalari, tarqatma materiallar 
va elektron materiallardan foydalaniladi.

«Ekologik tadqiqot usullari va jihozlari» fanining o‘rganadigan 
obyekti tabiatdagi barcha ekologik holatlarni, jarayonlarni 
kuzatish va tirik organizmlarning hayoti jarayonida olib boradigan 
tahlillardir. Ushbu fan ekologiya fanini o'rganish borasida flora va 
faunadagi hamda tirik tabiatda boradigan turli jarayonlarni, inson 
ko‘z va qo ii bilan bajarishi mumkin boigan barcha kuzatishlarni 
o ‘z ichiga qamrab olgan.

Fanning o'rganadigan predmeti — o ‘z ichiga ekologiya, 
ekomonitoring, sanoat ekologiyasi, atrof-muhit muhofazasi, 
tabiatda boiadigan ekologik jarayonlar, antropogen omillarning 
ta’siri, radioaktiv radiatsiyalar, iqlim o‘zgarishi, ob-havo, bio- 
indikatorlar, bioinduksiya, ekologiya bo‘yicha barcha laboratoriya 
kuzatuvlari va tahlillarni o ‘z ichiga oladi.

Ushbu fan ekologiya, ekologik monitoring, geografiya, qish
loq xo‘jaligi ekologiyasi, ijtimoiy ekologiya, tuproqshunoslik, 
analitik kimyo, umumiy kimyo, gidrometeorologiya kabi bir 
qator fanlar bilan bogiiqdir.

Т КПП  TABIATNI MUHOFAZA QILISHNING 
n U U  NAZARIY ASOSLARI

1.1. Tabiat va inson o‘rtasidagi munosabatlar

Inson qadimdan yer yuzasining eng qulay yashashga mos 
bo‘lgan joylarini o‘zlashtirib borgan. Dastlabki gominidlar — 
odamsimonlar ham tabiatning m o‘tadil iqlimli qattiq sovuq va 
issiq bo‘lmaydigan hududlarini o ‘zlashtirishga kirishishgan. Ular 
soni oshgan sari o ‘zlarining oziqlanishi va yashashi hamda 
ko‘payishi uchun zarur joylarni sekin-asta kengaytirib borganlar. 
Yashash va oziqlanish joylarining kengayishi, o‘z navbatida, 
bilinar-bilinmas tarzda tabiatga zarar berishning dastlabki ildizlari 
bo‘lib hisoblanadi.

Dunyodagi eng birinchi yozilgan kitob «Avesto» ekanligi 
hozir hammaga m a’lum. Shuning uchun ham ushbu kitobda 
tabiatni asrash, toza saqlash ishlari hali insonlar biron-bir fanni 
egallamasdan boshlangan. «Avesto»da tuproqni toza saqlash 
lozimligi, chunki unda insonlar iste’mol qiladigan oziq-ovqat 
mahsulotlari o ‘sishi, notoza tuproqdan sog‘liq uchun zarar 
keltiradigan mahsulotlar olinishi m a’lum bo‘lgan.

Zardushtiylarning asosiy qonunlarida suvni, tuproqni, havoni 
pok saqlash lozimligi yozilgan. Ular suvni, tuproqni va havoni 
ifloslantirgan kishilarni ming darragacha urib jazolashgan. 
«Avesto»da o‘n yetti xil suvga ta’rif berilgan. Shu davrda voyaga 
yetgan qiz bolalar 15 yoshda, o ‘g‘il bolalar 17 yoshda oq kiyim- 
lar kiyib, Ahuramazda va suv hamda olovga qasamyod qilishgan, 
suvni doimo toza saqlash ularning bosh vazifasi hisoblangan. 
Ular olov kabi suvni ham muqaddas bilishgan. Ushbu kitobda 
inson umri davomida yerni, suvni, havoni, olovni toza va pok 
saqlashga majbur yoki tabiatdagi Olloh tomonidan yaratilgan 
barcha narsalardan o‘z ehtiyojlari uchun foydalanarkan, ularni

avaylash shartligi uqtirilgan. Kimki, ushbuga itoat qilmasa, 
400 darra uriladi, deyilgan.

Bundan tashqari, buloq va ariqlarning suvini toza saqlash 
uchun ular yaqinida kir yuvmaslik, iflos narsalarni tashlamaslik, 
hayvonlarni maxsus joylardan sug‘orish, ariqlarga hech narsa 
tashlamaslik kabilarga amal qilingan. Yoki tuproqning tozaligi 
haqida ham qator tartiblar bayon qilingan, oddiy aholi shularga 
amal qilib yashagan.

«Avesto»da hayvonlarni asrash va saqlashga e’tibor berilgan, 
masalan, «dengiz kuchugini o‘ldirganlami qanday jazolash 
kerak?» degan savolga «uni ming darra urish lozim yoki ming 
bog4 o £tin tayyorlab bersin», deb uqtirilgan. Yoki «suvga narsa 
tashlab, o‘z gunohini so‘rash mumkinmi?» deganda, «yo‘q, 
bunday ishlar aslo mumkin emas», deyilgan. Uning gunohidan 
abadulabad kechib boimaydi, u do‘zaxiydir. Chunki u odamlarga 
qurg‘oqchilikni tilaydi, deb yozilgan.

Demak, tarixdan m aium ki, ajdodlarimiz tabiatni asrab- 
avaylab, bizga yetkazib kelishgan. Shunday ekan, uni toza saqlab, 
avlodlarga qoldirish bizning vazifamizdir. Bugungi kunda 
insonlarning olib borayotgan ko‘pgina ishlari bilan tabiatga 
m a’lum miqdorda zarar yetkazilmoqda. Kishilik jamiyatining 
taraqqiyoti oqibatida XX—XXI asrda tabiatdagi suv, o‘rmon, 
yaylov, yerosti va yerusti boyliklari ayovsiz musodara qilinmoqda. 
Aholi sonining uzluksiz o£sib borishi yer, suv, neft, gaz, temir va 
boshqa boyliklarning to‘xtovsiz ishlatilishiga olib kelyapti.

0 ‘rmonlar tabiatni yoki barcha tirik organizmlarni kislorod 
bilan ta ’minlaydigan manbadir. Tabiatdagi barcha organizmlar 
kislorod bilan nafas olishadi, kislorod yetishmasa, tabiatda hayot 
jarayoni to ‘xtaydi. Birgina insonning o ‘zi kislorodsiz muhitda: 
erkaklar 60 sekund, ayollar 50 sekund yashay oladi. 0 ‘rmon 
materiallaridan yoqilg‘i sifatida, qurilish materiallari va boshqa 
sohalarda uzluksiz foydalaniladi. Neft-gaz zaxiralaridan insonning 
kundalik turmush tarzida va avtotransport vositalarini ishlatish 
va boshqa bir qator maqsadlarda foydalaniladi.

Sanoatning rivojlanishi natijasida atmosferaga tashlanayotgan 
azot dioksid, karbonat angidrid va boshqa turli zararli og‘ir gazlar

miqdori kundan kunga ortib bormoqda. Keyingi yillarda atmosfe
raning ifloslanishi bilan bogiiq boigan ekologik oqibatlar xavfi 
butun dunyo mamlakatlarida yaqqol sezilayotir. OAV deyarli 
har kuni dunyoning qaysi bir burchagida kutilmagan ekologik 
voqeaning sodir bolganini xabar berishayotir.

Tabiatni toza saqlash va uni asrash borasida har bir davlat 
o‘z imkonidan kelib chiqib, bir qator ishlarni rejalashtirib, 
ushbu ishlarning bajarilishi uchun m ablaglar ajratishmoqda. 
Ekologik xavf va oqibatlar birgina mamlakatni bezovta qilib 
qolmasdan, u bir necha mamlakatning muammosi boiib  qoldi. 
Masalan, Orol dengizi bir necha mamlakat hududida joylashgan 
b o iib , uning qurib borishi hammaga birdek salbiy ta ’sir 
ko‘rsatmoqda. Orol dengizi hududidan uchgan tuzlar Markaziy 
Osiyodagi barcha mamlakatlarning tuproglni sho‘rlantirib, ekin 
ekishga yaroqsiz holga keltiryapti.

Sivilizatsiya natijasida ekologik munosabatlar buzilib, inson 
tabiatdagi o‘simlik va hayvonot olamiga chuqurroq kirib bormoqda. 
Keyingi 300 yilda 150 turdagi hayvonlar mutlaq qirib yuborildi, 
yana 240 tur hayvon yo‘qolish arafasida turibdi. Demak, ushbu- 
larda ko‘rish mumkinki, inson ekologik munosabatlarni buzishda 
boshqa tirik organizmlarga qaraganda birinchi o‘rinda turadi.

Inson tabiiy-ekologik munosabatlarni buzishga o ‘zining 
o'ylamay qilgan ishlari bilan sababchi boiib qolmoqda. Ba’zan 
bir zarar beruvchi hayvonni oldirish yoki yo‘q qilish uchun 
ikkinchisini qirib yuborganini o‘zi ham bilmay qoladi. Zero, 
tabiatning o‘zi ekologik muvozanatni doimiy ravishda saqlab 
qoladi. Tabiat yaxlit tizimdagi tirik organizm, deb hisoblasak, 
uning a’zolari havo, suv, tuproq, o ‘simliklar, hayvonlar va 
boshqa yerosti va yerusti boyliklari shu organizmni tashkil qiladi. 
Yaxlit organizm tizimida birortasining faoliyati buzilsa, demak, 
tabiat organizmida ishlash sur’ati buziladi. Tabiat organizmidagi 
buzilish munosabatlarning buzilishi deb baholanadi.

M unosabatlarning buzilishi insonlarning million yillar 
mobaynida tabiat bilan uzluksiz bogliqligiga ta’sir qilgach, tiklab 
bolm as darajadagi tabiiy yoriqlar paydo boiadi. Inson bilan 
tabiat bogliqligi haqida oddiy tushuncha shuki, inson har qanday

holatda ham tabiat bag‘rida yashaydi, o‘simliklar ishlab chiqqan 
kisloroddan nafas oladi, oziqlanadi, yashaydi va o‘z ehtiyoji 
uchun zarur narsalarning hammasini tabiat evaziga qondiradi.

Demak, inson tabiatda yashar va faoliyat ko‘rsatar ekan, 
unga moslashishi kerak. Shunday ekan, biz tabiatni asrashimiz 
va pok saqlashimiz lozim. Yaqin vaqtgacha tabiatdan istaganimizcha 
foydalanishimiz mumkin, degan tushuncha mavjud edi. Shuning 
uchun ham tabiatga bepisandlarcha muomalada bo‘lib keldik. 
Millionlab gektar o ‘rmonlarning kesib yuborilishi tabiatga 
behisob zarar keltirdi.

1.2. Tabiatga inson ta’sirining asosiy shakllari

Tabiatdan o‘zlashtirib olingan resurslar qayta ishlanishi 
natijasida o‘ziga zaharli moddalarni biriktirib olib, qaytadan 
tabiatga tushib, undagi o ‘simlik, tuproq, havo, suv va boshqa- 
larni ifloslantirdi. 0 ‘ylanmay foydalanish natijasida go‘shtlari 
mazali, terilari chiroyli shaklga ega, kam ko‘payadigan hayvon
lar, nozik yoki nafis gullar, dorivor o ‘simliklar, оЧа foydali 
meva beruvchilar yo‘qolib ketdi yoki ayrimlari bor bo‘lsa, 
yo‘qolish arafasida.

Ko‘pchilik hollarda ushbu yo‘qotishlar insonlarning orzu- 
havaslari yo‘lida, moddiy boyliklarni orttirishi evaziga bo‘lgan 
ayrim hollarda odam oyog‘i tegmagan orolni egallab olib, u yer 
tabiatidagi muvozanatni buzib yuboradi. Asli tabiat yaralganda 
qanday bo‘lsa, shu holicha turgan o‘simlik va hayvonot olami 
turlari, toza suvlar, atmosfera havosi inson u joyda uy qura 
boshlaganidan, o‘rmonga bolta tekkan kundan boshlab, o‘z 
muvozanatini yo‘qota boshlaydi. Kapalaklar, oddiy bir yillik 
gullar, go‘shtlari mazali bo‘lgan hayvonlar, shirin mevali 
daraxtlarning ko‘pchiligi ham yo‘q bo‘lib ketdi.

Inson tirik tabiatga bevosita yoki bilvosita ta’sir ko‘rsatuvchi 
bo‘lgani uchun keyingi paytlarda tabiat zaxiralariga turlicha ta’sir 
ko‘rsata boshladi. Agarda, inson 20 asr davomida ongli ravishda 
yashab kelmoqda deb bilsak, shundan XX asrgacha tabiatga 
qattiq ta ’sir ko‘rsata olmadi. Faqatgina XX asrning ikkinchi

yarmidan boshlab, fan-texnika rivojlanishi va demografik masa- 
lalarning kuchayib ketishi natijasida dunyoning ko‘rinishi o‘zgara 
boshladi.

Insonning tabiatga ta ’sirini bir necha yo‘nalishlarda ko‘rish 
mumkin:

♦ atmosferaga;
♦ o‘rmonlarga;
♦ suv yuzasiga;
♦ tuproqlarga;
♦ sug‘oriladigan maydonlarga;
♦ yaylovlarga;
♦ o‘simlik va hayvonlarning turlariga.
Insonning tabiatga ta’siri keyingi yillarda juda yaqqol kocrin- 

moqda. Bir paytlar atmosfera havosi tarkibi azot, vodorod, 
karbonat angidrid va boshqa gazlardan iborat boigan bo‘lsa, 
endilikda uning tarkibi sanoat korxonalari va avtotransportlardan 
tashlangan karbonat angidrid, azot dioksidi, metan (CHA), uglerod 
oksidi (CO,), oltingugurt ikki oksidi (S 0 2), azot oksidi (NOx,) 
va boshqa gazlardan iborat bo‘lib bormoqda.

Butun dunyo bo‘ylab atmosferani ifloslantiruvchi modda
lar energetika, qora va rangli metallurgiya, kimyo va neft sanoati 
(asosan, mineral o ‘g‘it ishlab chiqarish), gaz sanoati, neftni 
qayta ishlash zavodlari, sement va avtotransport vositalari hisob
lanadi. Bundan ikki asr oldin ushbu tarmoqlar rivojlanmagan 
edi, shuning uchun ham atmosfera havosi toza boiib , nafas 
olishga ta ’sir ko‘rsatuvchi zaharli moddalar mutlaqo boimagan.

XX asrda dunyoning barcha mamlakatlarida o‘ylamasdan 
barcha zaharli gazlar atmosferaga tashlanaverdi, hech kim bu 
borada biron narsa o‘ylamadi, barchaning xayolida osmonga uchib 
ketyapti-ku degan bexavotir o‘y mavjud edi. Hech kim bu gazlar 
biosferadan chiqib ketmasdan, unda aylanib qaytishini tasawur 
qilmagan, ozon qatlamining teshilishini, atmosferada zaharli 
gazlar miqdori oshib ketishini o ‘ylamagan. Osmonga chiqib 
ketayotgan bu gazlar o ‘ziga yo i topib, uchib ketadi, ammo yer 
kurrasining dumaloq ekanligi, biosfera bitta ekanligi, osmon 
shu biosfera tanasining a’zosi ekanligi ustida bosh qotirilmagan.



Dunyoning hamma mamlakatlarida aholi soni tezlik bilan 
ko‘payib, ularni oziq-ovqat mahsulotlari bilan ta’minlash uchun 
sanoat korxonalari to‘xtovsiz atmosferaga zaharli gazlarni tashlay 
boshladi.

Atmosferada aylanib yurgan zaharli gazlar miqdori ko‘payib, 
nihoyat ular pastki qatlamlarga qaytib tusha boshladi, gazlar 
me’yordan oshgandan so‘ng turli kasalliklar kelib chiqdi, bioxilma- 
xillik muvozanati buzildi.

XX asrning 60-yillaridan boshlab, sekin-asta bu haqda ayrim 
olimlar yoza boshladilar, ammo bu maqolalar hech kimning 
e’tiborini tortmagandi.

Turli kasalliklar kelib chiqishi, o ‘simlik va hayvon turlarining 
kamayib borishi, atmosfera havosining ifloslanganligi aniq bocl- 
gandan keyingina tadqiqotchilar bu haqda bong ura boshladilar.

Respublikada atmosferani eng ko‘p ifloslantiruvchi tashki- 
lotlarda ham oldinlari atmosferaga tashlanadigan moddalar 
miqdori deyarli o ‘lchanmagan va juda katta miqdorda zaharli 
moddalar atrofga tashlangan. Atmosferaga tashlanadigan modda- 
larga XX asrda e’tibor kam bo‘lganligi sababli, m a’lumotlar 
ular miqdori tabiatda juda oshib ketganligini ko‘rsatadi. Butun 
jahon bo'ylab olib borilayotgan atrof-muhitni himoya qilish 
bo‘yicha barcha konvensiyalarga 0 ‘zbekiston Respublikasi 
birinchilardan bo‘lib qo‘shilib, shu sohada jonkuyarlik bilan ish 
olib borilmoqda.

Kioto protokolining imzolanishi va atrof-muhitni himoyalash 
borasidagi boshqa qarorlarning ta’sirida keyingi yillarda ayrim 
sohalarda, masalan, energetika, neft-gaz, kimyo va qurilish sanoat - 
larida tashlanayotgan zaharli gazlarning kamayganligi ko‘rinadi.

Butun dunyo hamjamiyati kabi 0 ‘zbekistonda tabiatni asrash 
va undan oqilona foydalanish borasida qilinadigan ishlar juda 
ko‘p. Tabiatni asrash borasida hali juda ko‘p ishlar qilinadi, 
zero, barcha birdek tabiatni saqlashni tushunib yetishi uchun 
ko‘p mehnat qilinadi.

Atmosferaga tashlanadigan moddalar tarkibidagi zaharli 
moddalarning kamayishiga, yonilg‘i balansidagi o ‘zgarishlar 
bilangina erishildi yoki yoqilg‘idan mazutning miqdorini kamay-

12



1-jadval

O‘zbekiston Respublikasidagi shaharlar va aholi punktlarida havoning 
ifloslanishi (A ll), 1999—2009-yillar

Shaharlar'"— 1999-y. 2000-y. 2001-y. 2007-y. 2008-y. 2009-y.

Olmaliq 4,75 5,52 5,08 4,83 4,67 4,46

Angren 4,00 3,63 4,20 4,60 5,13 5,38

Andijon 4,01 2,99 3,22 2,94 2,34 7,11

Bekobod 2,30 2,30 2,49 2,93 2,91 2,27

Buxoro 4,71 4,48 4,09 3,56 3,22 3,04

Guliston 3,57 3,44 2,95 3,06 2,45 2,26

Qo‘qon 4,65 4,60 4,64 4,37 4,72 5,39

Navoiy 7,77 7,62 7,09 6,46 7,85 5,76

Namangan 3,54 4,13 2,67 2,67 1,91 1,85

Nukus 4,27 5,06 5,04 3,62 5,18 4,62

Samarqand 3,30 3,51 3,77 3,06 3,02 3,06

S ariosi yo 1,85 2,16 2,50 2,76 2,72 2,81

Toshkent 6,48 5,92 5,95 6,68 6,36 5,52

Farg‘ona 5,00 5,94 5,84 5,06 4,98 4,70

Chirchiq 4,40 3,47 3,35 3,58 3,84 3,38

tirish va gaz miqdorining ortishi orqali bunga erishildi. Asosiy 
ifloslantiruvchi moddalar, qattiq chang zarralari, oltingugurt 
dioksidi, uglerod oksidi, vanadiy besh oksidi va benzopirenlar 
hisoblanadi. Ushbu tashlanadigan moddalar ichida eng katta 
miqdor oltingugurt dioksidiga tegishli bo‘lib, u respublika bo‘yicha 
44,16 % ni yoki 121,38 ming tonnani tashkil qiladi. Zaharli 
moddalardan kanserogenlarga vanadiy besh oksidi va benzo
pirenlar kiradi, ammo ular miqdorini kamaytirish xususida 
haligacha sanoat korxonalarida ishonchli bironta usul ishlab 
chiqilgani yo‘q.

Neft-gaz sanoatida atrofga tashlanadigan zararli moddalar, 
foydalaniladigan va bosim beruvchi quduqlar, alanga qurilmalari, 
olchagichlar, rezervuarlar va isitish pechlari, neftni qazib olish 
va uni tayyorlash jarayonida tabiiy muhitga zararli moddalarni 
chiqaruvchi manba boiib  hisoblanadi.

«Muborak GQIZ» USHK, «Sho‘rtan neft-gaz» USHIC, 
Farg£ona NQIZ, «Shimoliy so‘x» yerosti gaz omborlari, Buxoro 
NQIZ havo hovuzlari bugungi kunda atmosferani ifloslantiruvchi 
asosiy manbalardir. Ushbu tashkilotlar tomonidan har yili 
atmosferaga 43,9, 22,8, 14,0, 6,7 ming tonna ifloslantiruvchi 
moddalar chiqariladi.

1.3. Qishloq xo‘jaligi va oziq-ovqat ishlab chiqarish

Yaqin o‘n yilliklar davomida jahon qishloq xo£jaligini ko£plab 
muammolar kutmoqda. Aholi soni o£sib borishi sharoitida tuproq 
va suv resurslari degradatsiyasi, sayyoramizda odamlarni oziq- 
ovqat bilan ta’minlashni murakkablashtiradi. Bu sharoit iqlim 
o£zgarishi natijasida yanada yomonlashishi mumkin. Global isish 
2,5°C dan kam boisa, kuchli salbiy ta ’sir sezilmasligi mumkin, 
lekin haroratning undan yuqori bolishi oziq-ovqat mahsulotlari 
ishlab chiqarishning kamayishiga sabab boiib, narx-navoning 
ko£tarilishiga olib keladi.

Iqlim o£zgarishining hosildorlik va qishloq xo£jaligi ishlab 
chiqarishiga ta’siri keng kolam da o£zgaradi. Donli ekinlarning 
issiqqa bardoshli navlari yetarli bolmagan tropik va subtropik 
mamlakatlarda hosildorlik uchdan bir qismgacha kamayishi 
mumkin. Markaziy qit’alarda, jumladan, AQSHning «don» 
mintaqasi, Osiyoning o£rta kengliklari, Afrikaning Sahroyi Kabir- 
dan janubda joylashgan hududlari va Avstraliyaning katta qismi 
eng qurg£oqchil va jazirama iqlim sharoitlari xavfi ostida qolishi 
kutilmoqda. Shu bilan birga o£simliklarning o'sishiga imkon 
beruvchi, nisbatan davomli iliq muvsumlar hamda yongin  
miqdorining kamayishi mo£tadil iqlimli ko£plab mintaqalarda 
ekinlar hosildorligining ortishiga olib kelishi kutilyapti. Tajribalar 
asosida olingan ma’lumotlarning ko£rsatishicha, qishloq xo£jaligi

ekinlarining o‘sishi uchun qulay boigan vegetatsiya mavsumining 
davomiyligi hozirning o‘zidayoq Buyuk Britaniya, Skandinaviya, 
Rossiyaning shimolida, Shimoliy Yevropa va Shimoliy Amerikada 
ortgan. Nisbatan yuqori harorat ishlab chiqarish strukturasiga 
ham ta’sir etadi.

Qorasovuqli kunlar va sovuq davrlar kamayishi 0‘simlik- 
larning ma’lum turlari o ‘sishi va rivojlanishiga ijobiy ta’sir etishi 
mumkin. Biroq, haroratning ortishi natijasida qishloq xo‘jaligi 
ekinlari zarar ko'rishi mumkin, ayniqsa, suv yetishmasligi 
muammoni yanada chuqurlashtiradi. Begona o‘tlarning ayrim 
turlari katta maydonlarga tarqalishi va hukmron ekin sifatida 
yashashi mumkin. Qayd etilganlar bilan bir qatorda, o ‘simlik- 
larning zararkunandalari va kasalliklarining qutblar tomon siljishi 
qishloq xo‘jaligi ekinlari hosildorligini kamaytirishi mumkinligi 
haqida ma’lumotlar ham mavjud.

Yoginlar yogishi strukturasining o£zgarishi tuproq namligiga 
ta’sir etadi. Kelgusi yuz yillikda global isish 1,4—5,8°C o‘rtasida 
boiishi ko‘zda tutilgan. Maiumotlarning ko‘rsatishicha, bugia- 
nish va yog‘in miqdori ortadi, xuddi shuningdek, jala, yomgirlar 
ham tez-tez takrorlanadi. Ayrim hududlarda iqlimda namlik 
yuqorilashib borsa, boshqalarida namlik almashishi (gidrologik 
sikl)ning jadallashishi oqibatida qurg‘oqchilik yoki aksincha, 
ortiqcha namlik kuzatiladi. Tuproq eroziyasi kuchayadi va hozir- 
dayoq qurg‘oqchilikka uchragan tumanlarda bu jarayon yanada 
davomli bo iib , davomli qattiq qurg‘oqchiliklar kuzatilishi 
mumkin.

Global isish faqatgina o‘simliklarga ta ’sir qilib qolmasdan, 
balki chorva mollari va yaylovlarning mahsuldorligiga ham ta’sir 
ko‘rsatishi mumkin. Masalan, don ishlab chiqarish kamaysa, 
yirik shoxli qoramollarni ko‘paytirish qimmatga tushadi. Umuman, 
yaylov chorvachiligi iqlim o‘zgarishiga o‘simlikka nisbatan oson 
moslashadi. Biroq, chorva mollari soni degradatsiyaga uchrashi 
mumkin boigan yaylov o‘simliklarining mahsuldorligi va sifatiga 
bogiiq boiadi. Yaylovlar dunyodagi mollarning 50 % ini oziqa 
bilan ta ’minlaydi va, o‘z navbatida, barcha yowoyi hayvonlar 
uchun yashaydigan makon yoki arealdir. Global isish o‘tloqlar,

chakalakzorlar, o ‘rmonlar va boshqa ekotizimlar orasidagi 
chegaralami o‘zgartirishi mumkin.

Global isishning salbiy tomonlari dengizlardan ushlanadigan 
baliqlar va ulardan tayyorlanadigan oziq-ovqat mahsulotlari 
hajmining o‘zgarishiga ta ’sir etmasligi mumkin. Lekin isishning 
kichik ta ’siri bu borada ish olib boruvchi ayrim mamlakatlarda 
mahalliy darajada sezilishi kutilmoqda. Biologik turlar tarkibining 
o‘zgarishiga javob sifatida odamlar baliq ovlash va boshqa ovchilik 
joylarini o £zgartirishlari zarur.

Iqlim o‘zgarishining ayrim ijobiy tomonlari quyidagilarda aks 
etadi: baliqni o‘stirish va qulay bo£lgan mavsumlar davomiy- 
ligining ortishi, qish davrida ularda tabiiy o climning kamayishi, 
baliqchilikning yuqori kengliklarda jadal sur’atlarda o ‘sishi-yu 
salbiy ta ’sir esa ko‘payish uchun sharoitning yomonlashishida, 
migratsiya yo‘nalishlarining o£zgarishida va dengiz ekotizimidagi 
boshqa o‘zaro bog‘liqliklar va qonuniyatlarning buzilishida ham 
aks etadi. Iqlim o‘zgarishining baliqchilikka salbiy tomonlari 
kamroq bo‘lib, ijobiy xususiyatlari ko‘proqdir. Ammo bu borada 
aniq xulosalar chiqarilmagan.

1.4. Bioxilma-xillikning shakllanishi 
va unga tahdid

Bizning Vatanimiz tabiatida barcha mamlakatlarga o‘xshab 
tirik organizmlarning turli-tuman vakillari yashab, shu muhit 
tabiatiga million yillar davomida moslashib ketgan. 0 ‘zbekis- 
tonning turli ekotizimlarida o‘simlik va hayvonot olamining 
biologik xilma-xilligi 27000 turdan ortadi. Ular orasida hayvonlar 
15000 turdan ortiq bo‘lib, shuning katta qismini umurtqasiz 
bo‘g‘imoyoqlilar tashkil etadi (11300 tur). Umurtqali hayvonot 
dunyosi 424 turdagi qushlar, 97 turdagi sutemizuvchilar, 58 tur- 
dagi sudralib yuruvchilar, 83 turdagi baliqlarni o‘z ichiga oladi. 
Oczbekiston 0 ‘rta Osiyoga mansub ko‘plab turdagi hayvonlar 
yashaydigan hudud hisoblanadi. 0 ‘zbekiston va Markaziy Osiyoda 
umurtqali hayvonlaming 53 turi va mayda turlari ma’lum. Umurt-

qali hayvonlaming turli guruhlarida muayyan bir joyga mansublik 
darajasi 1,8—51,7 % ni tashkil etadi.

0 ‘simliklar, qo'ziqorinlar va suv o'tlari taxminan 11000 
turdan iborat bo‘lib, ularning 4800 turini gulli va ildizli o£sim- 
liklar tashkil etadi. Mahalliy endemik o‘simliklaming turlari 
unchalik ko‘p emas, qariyb 400 turdan iborat bo£lib, shuning 
10—12 % ini qadimdan saqlanib qolgan o£simliklar turlari tashkil 
qiladi.

Ushbu turlaming biologik xilma-xilligi ayni paytgacha mavjud 
yowoyi tabiiy ekotizimlar tufayli saqlanib turibdi. Bu eko- 
tizimlaming asosiy turlari esa hududning turli tabiiy iqlim sharoi- 
tiga muvofiq shakllangan bo'lib, tekis yerlarning cho£l ekotizim- 
lari, tog£oldi yarimcho'llar va cho'llar, daryo va qirg£oqbo£yi 
ekotizimlar, namgarchilik yuqori bo'lgan hududlar va deltalar, 
tog£ ekotizimlarini o£z ichiga oladi. O'zbekistonning ko£plab xalq 
xo£jaligi tarmoqlari — qishloq xo£jaligi, o£rmon xo£jaligi, baliq- 
chilik xo£jaligi, ovchilik xo£jaligi, xomashyoni saqlash va bir
lamchi ishlov berish, qayta ishlash sanoati bevosita bioxilma- 
xillikka u yoki bu tarzda ta’sir ko£rsata oladi.

Ayni paytda butun dunyodagi kabi respublikamizda ham 
bioxilma-xillikni saqlash muammosi O'zbekistonning barcha 
hududlarida kuzatilmoqda. Biroq, bu muammolar aholi zich 
joylashgan (Farg£ona vodiysi) va sug'oriladigan maydonlar 
hududlarini kesib o'tadigan daryolar quyi oqimida joylashgan 
(Xorazm viloyati va Qoraqalpog'iston Respublikasi) hududlarda 
ko'proq seziladi. Aynan ushbu hududlarda biologik xilma-xillik 
antropogen omillar ta’sirida (Orol dengizining qurib borishi) — 
yowoyi ekotizimlarning ko'pgina turlarining butkul yo‘q bo£lishi 
va turlarning bevosita odamlar tomonidan qirib tashlanishi 
natijasida yuzbergan.

Asosan, o£simlik va hayvonlar turlari tarqalgan joylarning 
ekinzorlarga aylantirilishi, tuproq va suvlardan boshqa maqsadda 
foydalanish bioxilma-xillikka xavf solmoqda. Antropogen 
omillardan keyingi paytda uch guruhi — yerlarni o'zlashtirish 
bilan bir vaqtda chuchuk suv resurslarini qayta taqsimlash, 
yaylovlardan noto£g‘ri foydalanish, tngl-knn уя р .г^г^кя  snnoati

tabiiy ekotizimga ko‘proq ta’sir ko‘rsatyapti. Ular cho‘llanish 
jarayonini kuchaytirish, chorva mollarini m e’yordan ortiq bir 
joyda boqish, hozirgi kunda mollarni boqishda qo‘llaniladigan 
maysa ekish usullari mutlaq unutildi, ekinlarni sug‘orish, shud- 
gorlash natijasida yerlaming sho£rlanishi va ularni xo‘jalik maqsad- 
larida foydalanishga yaroqsiz holga keltirish, ko‘plab gidrotexnik 
inshootlar yordamida daryo va katta suvlar oqimini boshqarish, 
qayta taqsimlash, sho‘rlanishi va ifloslanishi, suv tagidagi qum va 
mayda toshlami qazib olish, suv to‘planadigan hududlarda o‘simlik 
qoplamlarining buzilishi, tog‘larda o‘sadigan daraxtlarni mebel 
yoki o‘tin uchun kesish va yo‘q qilish. Tabiatga ozor berish, asosan, 
inson o‘z ehtiyojlarini qondirishi uchun qilayotgan ishlarda ko‘proq 
sezilib turadi. Yuqoridagi ishlarning hammasi insonlarning 
tirikchiligi uchun zarur, demak, bu ishlarni amalga oshirish jarayo
nida tabiatga zarar berildi.

Ekspertlar tomonidan xilma-xillik sifatini 6,8 % hududda 
yuqori va juda yuqori (doimiy himoya qilinadigan tabiiy hududlar, 
tabiiy o‘rmonlar va changalzorlar), 50,5 % hududda o‘rtacha 
(sug‘orilmaydigan pichanzorlar va yaylovlar), 16 % hududda 
past va juda past darajada baholangan. Shunday qilib, alohida 
qo‘riqxonalardagina o ‘simlik va hayvonlarning yashash muhiti 
yaxshi saqlanib qolgan. Biroq, qo‘riqxonalar maydonining chek- 
langanligi va bir-biridan ajralganligi ularning ekotizimlari hamda 
bioxilma-xilligini uzoq muddatli istiqbolda himoyaga muhtoj 
bo‘lib qolishiga olib keladi. Chunki ular maydoni cheklangan, 
mamlakatimizda har bir qarich sug‘oriladigan yer maydoni 
hisobda turadi.

Chorvachilikning ekstensiv tizimidan foydalaniladigan ko‘p- 
lab yaylovlarda tabiiy yashash muhiti va ekotizim ancha o‘zgargan, 
ammo yowoyi tabiatning ayrim tarkibiy qismlari ayni paytgacha 
saqlanib qolgan. Shudgor qilinadigan yerlarning biologik xilma- 
xilligi sifatida mazkur yerlarda tabiiy yashash muhiti deyarli 
to‘la yo‘q qilingan bo‘hb, bu yerlarda endi faqat madaniy ekinlar 
o‘stiriladi, «tabiat», «bioxilma-xillik», «turlar» so‘zlari bu joylarga 
mutlaq mos emas.

Bugungi kunda butun dunyoda suv muammosi global muam- 
rno hisoblanmoqda. Yer kurrasining to ‘rtdan uch qismi suvdan 
iborat bo‘lishiga qaramasdan, aholining deyarli 40 % i chuchuk 
suv yetishmasligidan azob chekmoqda. BMT Afrika, 0 ‘rtayer 
dengizi va Markaziy Osiyo aholisining toza suv bilan ta’minlanishi 
uchun bir qator ishlar olib bormoqda. Butun dunyo kabi 0 ‘zbe- 
kistonda ham suv zaxiralari kamayib borayotir. 2030-yilga borib, 
Markaziy Osiyoda harorat 2—2,5°C darajaga ko‘tarilishi kutilyapti. 
Ushbu masalaning o ‘zi suv haqida jiddiy o£ylashga majbur 
qiladi.

Suvni ifloslantirish borasida respublikada sanoat va kimyo 
korxonalari yanada rivojlanishi tufayli bir qator ishlar olib 
borilmoqda, ammo qilinayotgan ishlar juda kam bo‘lgani uchun 
suvning ifloslanishi davom etmoqda. 0 ‘zbekistonda suv sifatini 
integral baholash uchun suvning ifloslanish indeksidan (SII) 
foydalaniladi. Ushbu indeks olti gidrokimyoviy ko‘rsatkich — 
tarkibida erigan kislorodning bo‘lishi, kislorodda biologik ehtiyoj 
va me’yorga nisbatan yuqori to ‘yintirilgan to ‘rtta ifloslantiruvchi 
modda miqdorining o‘rtacha arifmetik ko‘rsatkichi hisoblanadi. 
Respublikada qabul qilingan tasniflashga ko‘ra, ustki suv obyekt- 
lari VII toifaga boMinadi:

I — juda toza (SII — 0,3 va undan kam);
II -  toza (SII -  0 ,31-1);
III — o‘rtacha toza (SII — 1,1—2,5);
IV -  ifloslangan (SII -  2 ,51 -4 );
V — notoza (SII — 4,1—6);
VI -  juda notoza (SII — 6,1 — 10);
VII — haddan tashqari notoza (SII — 10 dan ko‘p).

Yerustki suvlarning ifloslanish indeksi daryolar etagining 
yuqori qismidan boshlab ortib boradi. Sllning yuqori miqdori 
yirik aholi punktlaridagi oqova suvlar va Yangiyo‘l, Toshkent, 
Samarqand kabi sanoatlashgan shaharlar aglomeratsiyasi ta’siri

1.5. Suvning ifloslanishi va uning ko‘rsatkichlari

ostidagi unchalik kuchli bo‘lmagan suv oqimlari (ikkinchi va 
uchinchi tartibdagi oqimlar) uchun xosdir. Ayniqsa, yoz oylarida 
bunday suv oqimlarida (Chirchiq daryosi, Salor va Bo‘zsuv 
kanallari, Siyob kollektori) SIT miqdori 2,9—4,4 gacha, ya’ni
IV va V xavfli toifaga yetishi mumkin. Baland tog‘ zonasida suvning 
ifloslanish indeksi (SII) ko‘pchilik oqimlarda suv sifatining II sin- 
figa (toza suv) oidligini ko‘rsatadi. Bunday oqimlar qatoriga 
Chatqol, Ugom, Oqtoshsoy, Qizilcha va boshqalar kiradi. Quyi 
tog‘ zonasidagi suv oqimlari uchun suvning ifloslanish indeksi 
(SII) suv sifatining III sinfiga mos kelishi mumkin (o‘rtacha 
ifloslangan suvlar).

Yirik daryolarda suv miqdorining ifloslanishi oqimdan pastga 
qarab ko‘payib boradi. Asosiy daryolar etagi bo‘yidagi oqimlarda 
(Sirdaryo va Amudaryo) so‘nggi yillarda ifloslanish indeksining 
oshish tendensiyasi mavjud. Tog‘lardan chiqadigan daryolarning 
keyingi yillarda ifloslanish indeksi pasaymoqda.

Suv resurslarining antropogen omillar ta’sirida ifloslanishi 
quyidagilar hisobidan sodir bo‘ladi:

a) qishloq xo‘jaligi faoliyati natijasida ifloslanish;
b) sanoat faoliyati natijasida ifloslanish;
d) shahar va qishloq tumanlarida maishiy hamda kommunal 

chiqindilar tashlanishi natijasida ifloslanish.
Agrokimyo preparatlaridan me’yoridan ortiq foydalanish 

qishloq xo‘jaligi maydonlari va suv resurslarini yuqori darajada 
ifloslantiradi. Sug‘oriladigan maydonlardan kollektor suvlariga 
o ‘rtacha 25 % azot, 5 % fosfat va 4 % gacha pestitsidlar qo‘shiladi. 
Kollektor suvlarda ularning quyuqligi xo‘jalik-ichimlik ehtiyojlari 
uchun STCHK (ruxsat etilgan konsentratsiya miqdori)dan 5—10 
va undan ko‘p baravarga ortadi. Sanoat ishlab chiqarishi suvni, 
asosan, og‘ir metallar, fenollar va neft mahsulotlari bilan iflos
lantiradi.

Daryolarga oqiziladigan sanoat, kom m unal-m aishiy va 
kollektor-drenaj suvlari tarkibida 8—15 tagacha ifloslantiradigan 
modda bo‘ladi. Ularning mavjudlik darajasi suvdan xo‘jalik va 
ichish maqsadida foydalanish, shuningdek, baliqchilik xo‘ja-

liklari ehtiyojlari uchun ishlatish ruxsat etilgan konsentratsiya 
miqdoridan o‘rtacha 2—10 martaga oshadi. Kommunal korxo- 
nalarning ifloslangan suvlarni daryolarga oqizish hajmi so‘nggi 
yillarda kamaymoqda. Biroq, ularyetarli darajada tozalanmayapti. 
Tozalash inshootlari samaradorligining (belgilangan quwatdan 
50—70 % ga) pastligi ustki suv oqimlariga tashlanadigan iflos- 
lantiradigan moddalar hajmining oshishi va yer sifatining pastla- 
shuviga sabab bo‘ladi. Tashlanma suvlar tozalangandan keyin 
ham tarkibida quyuq ammoniy ionlari (10—15 STCHK) va nitrit- 
lar (2—6 STCHK) boiadi. Qator hollarda siziladigan maydon- 
larga tashlanadigan suvlar tarkibida organik moddalar STCHKdan 
6—10 baravar ortadi.

Ayniqsa, suv resurslari taqchil hududlar (Qoraqalpogiston 
Respublikasi, Xorazm va Buxoro viloyatlari), shuningdek, sanoat 
korxonalari joylashgan hududlarda (Toshkent, Farg‘ona, Samar- 
qand, Navoiyning sanoatlashgan tumanlari) murakkab vaziyat 
yuzaga kelyapti. Sanoatda foydalaniladigan suvlarning taxminan 
1—5 % i manbalarga tozalanmasdan tashlanmoqda.

Hududdagi ko‘plab daryolarning o‘rta va quyi oqimida suv 
yuqori darajada minerallashgan — o‘rta oqimida 1 — 1,5 k/1, quyi 
qismida 2 k/1. Amudaryoning quyi qismida minerallashishi va 
suvning qattiqlashishi, sulfatlar, xloridlar, fenollar, kremniy 
bo‘yicha STCHKning oshishi kuzatilayotir. Suvning ftor va simob 
bilan ifloslanish darajasi STCHKga yaqinlashmoqda.

Respublikaning asosiy suv yo‘llari chuchuk suvni o4kazish 
tizimining yo‘qligi va daryolarga sug‘oriladigan yerlardan yuqori 
darajada minerallashgan, pestitsidlar va mineral o ‘g‘itlar bilan 
zararlangan va qayta ishlangan suvlarning tashlanishi sababli 
ichimlik suv ta’minotini tashkil etish uchun deyarli yaroqsiz 
bo‘lib qolayotir. Aholining toza ichimlik suvi bilan ta ’minlanishi 
respublika uchun nihoyatda dolzarb masala. Respublikaning 
ichimlik suvi bilan ta’minlanish darajasi o‘rtacha 61,5% ni, 
Beruniy tumanida 36,3, Shumanay tumanida 32,5, Amudaryo 
tumanida 28,7 % ni tashkil qiladi.

Sanoati rivojlangan shaharlarda yerosti va oqova suvlar tarkibi 
turli zaharli va zararli moddalar bilan ifloslangan bo‘ladi, bunga 
asosiy sabab korxonalarda mutasaddi rahbarlarning e’tiborsizligi, 
«mendan ketguncha» qabilida ish olib borishlari boladi. Bu yerda 
ikki yo‘l bor: birinchisi, insonlarning ekologik ongi va mada- 
niyatini oshirish kerak. Ikkinchisi, xizmat vazifasiga sovuqqonlik 
bilan qaragani uchun to ‘lov va jarimalarni katta miqdorda 
belgilab, aybdorlardan undirib olinsa, shundagina ular zararli 
moddalarni oqizib yubormaslikka o‘rganishadi. 0 ‘zlari yasha- 
yotgan muhitni asrash yo'llarini ularga qanday qilib bo‘lsa ham 
o‘rgatish kerak.

Suv resurslarining taqchilligi va ifloslanishi 0 ‘zbekiston Res- 
publikasining ekologik xavfsizligini ta’minlash nuqtayi nazaridan 
keskin muammo hisoblanadi. Suv miqdori iqtisodiyotning barcha 
jabhalari va suv ekotizimlari/biogidrotsenozlarning ekologik 
ta’minlanganligini saqlash uchun nihoyatda muhim omildir. 
Respublikadagi daryolar, kanallar, suv omborlari har xil antro
pogen ta ’sirlar, shu jumladan, ko‘pincha, ularning o‘zini o‘zi 
tozalash xususiyatiga kuchli ta’sir ko£rsatadigan ifloslanishga duch 
kelmoqda.

Oqim hosil bo'ladigan hudud hisoblangan tog‘li joylarda suv 
oqimlarini ifloslantiradigan manbalar unchalik ko‘p emas va 
suv, biotsenozlar tarkibi va tuzilmasining fizikaviy-kimyoviy 
ko‘rsatkichlaridagi barcha o‘zgarishlar hamda umumiy landshaft 
holati bilan bogliq tabiiy xususiyatga egadir.

Oqim hosil bo‘ladigan hududda joylashgan suv oqimlari 
to ‘g‘ridan to ‘g‘ri antropogen o'zgarishlarga kam duchor bo‘ladi. 
Biroq, daryo oqimining quyi qismida vaziyat sezilarli ravishda 
murakkablashadi. Daryo ekotizimlariga antropogen ta’sirning 
ortishi suv sifati, tarkibi va tuzilmasida jiddiy o‘zgarishlar ro‘y 
berishiga olib keladi. 0 ‘zbekistonda daryo oqimi, ayniqsa, uning 
ustki qismi hosil bo‘ladigan hudud daryolarning barqaror 
gidrologik-gidrokimyoviy rejimi, suv hamda suv atrofidagi 
ekotizimlarning ekologik holatiga doir hududga kiradi. Min- 
taqada ro‘y bergan iqlim o‘zgarishlari tabiiy muhit va ushbu

hududlar tarkibiy qismlari nisbatida m a’lum o£zgarishlarga 
sabab bo£ladi.

O'zbekistonda ham mintaqadagi tog£li hududlarning katta 
qismida bo‘lgani kabi muz bilan qoplangan yerlar hajmi kamayib 
bormoqda. Bu, ko‘pincha, muzlik yaqinidagi hududda beqaror 
rejimga ega kichik ko‘llar paydo boiishi bilan bog‘liq. Ushbu 
jarayonlar maxsus monitoring tizimini tashkil etishni talab etadi. 
Negaki, birinchidan, tog‘dagi muzlar daryolarning gidrologik 
tarkibi va oziqlanish turining asosiy tartibga soluvchi tarkibiy 
qismi hisoblanadi, ikkinchidan, ayrim yangi ko‘llar, to£g£onlar 
yorilishi oqibatida halokatli toshqin va sellar paydo bo£lishiga 
olib kelishi mumkin.

Gidrometeorologik jarayonlarning tik zonalashgani, geologik 
va tuproq sharoiti, tog‘ yonbag‘irlarining namlanishi va o ‘ziga 
xos xususiyatlariga muvofiq, daryo suvlarining minerallashishi 
20—60 mg/dm3 miqdorida o £zgaradi. Biogen va ifloslantiruvchi 
m oddalar quyuqligi muhitga bog£liq bo£ladi. Oqim hosil 
bo£ladigan hududlardagi daryolar va suv havzalari uchun suv 
tarkibida erigan kislorodning yuqori darajada boiishi xosdir. Bu 
esa suv biotsenozlarini rivojlantirish uchun qulaydir. Daryo 
soyliklari kengaytiriladigan va qiyaliklar pasaytiriladigan uchast- 
kalarda, o£zanlar atrofida, odatda, o£zan bo£yidagi o‘sadigan 
daraxtlar ko£karib chiqadi.

Yuqori tog£li hududlarda suvning ifoslanish indeksi (SIT) 
ko£pchilik suv oqimlaridagi suv sifatini IT toifa sifatida tavsiflaydi 
(toza suv). Bunday suv oqimlariga Chatqol, Ugom, Oqtoshsoy, 
Qizilcha va boshqa daryolar kiradi. Tog£larning quyi qismi 
hududidagi suv oqimlari SITning III toifasiga mos kelishi 
mumkin (o£rtacha tozalikdagi suvlar). Bugungi kunda toza hisob- 
langan suvlarning tozaligini yoki ushbu sifat ko£rsatkichlarini 
saqlab qolish eng muhim vazifalardan biri bo£lib hisoblanadi. 
Chuchuk suvlarni toza saqlash, ularni ifloslantirmaslik va 
sho£rlantirmaslik uchun barcha lozim bo£lgan chora va tadbirlar 
ko£rilishi lozim. Ushbu ishlarning borishi uchun maxsus xodimlar 
shug£ullanishi va javobgar bo£lishlari kerak.

Insonlaming moddiy ehtiyojlarini qondirish uchun dunyo- 
dagi eng katta hududlarni egallab turgan o‘rmon maydonlari 
kesilib, yongcinlar va boshqa ofatlardan talafot ko‘rmoqda. 
Holbuki, o ‘rmonlar tirik organizmlar uchun hayot manbayi 
boiib, kislorod yetkazib beruvchi yagona manbadir. Atmosferada 
kislorod kamayib, o ‘rniga boshqa gazlar ko‘payib ketsa, barcha 
tirik organizmlarning hayot kechirishlari ogirlashadi va biologik 
muvozanatlar buziladi.

Fauna va florada yashovchi tirik organizmlarning yarmi, asosan, 
tropik o£rmonlarda yashaydi va ko‘payadi, ammo shu o‘rmon- 
larning 40 % i kesib yo‘q qilingan, endilikda bu hududlarni tiklash 
masalasi mutlaqo unutildi. Har bir yo‘q qilingan o‘simlik o ‘zida 
yashaydigan yoki u bilan tirikligi bog iiq  bo igan  besh tur 
umurtqasiz hayvon yo‘q boiishiga olib keladi. Holbuki, hozirgi 
paytda butun yer yuzida minutiga 20 gektar o‘rmon kesilmoqda, 
agarda o‘rmonlarga munosabat shu holda qolsa, XXI asr 0‘rtalariga 
borib, tropik o‘rmonlar mutlaqo qolmaydi va natijada sayyoramizda 
hayvonlarning yarmi qirilib ketadi. Ushbu holatda biologik 
mutanosiblik yoki muvozanat — ekologik tizim buziladi, har 
bir o‘simlik yashashi uchun unga oziqa moddalar bilan bir qatorda 
o‘ziga xos hasharotlar dunyosi ham kerak boiadi. Tabiatda 
o ‘simliklar va hasharotlar dunyosi o‘zaro bogiiq holda yashaydi, 
shuning uchun ham tabiatda ularning har ikkisi ham birdaniga 
himoya qilinadi. Birini himoya qilib, ikkinchisini tashlab qo‘yib 
boimaydi, ularning bir-biriga ta ’siri bevosita va bilvosita yoilar 
bilan boradi.

0 ‘rmonlarning qayta o‘sib, o ‘z joyida yangi o‘rmon hosil 
qilishi uchun kamida 60 yil vaqt o iad i, yoki shu kesilgan joylar 
tuproqlarida bir santimetrli chirindi qatlam hosil boiishi uchun 
300—600 yil kerak.

0 ‘rmonlar sharoit o‘zgarishiga sekin moslashadi. Kuzatish va 
tajribalarning ko‘rsatishicha, o ‘rtacha global haroratning ГС ga 
barqaror koiarilishi o‘rmonlarning faoliyatiga va tarkibiga salbiy 
ta’sir ko‘rsatadi. 0 ‘rmonlarda hozirgi turlar tarkibi o ‘zgarib 
bormoqda. Shu bilan bir vaqtda yangi turlarning kelib chiqishi 
oqibatida yangi ekotizimlar paydo boiishi mumkin. Isish tufayli

kelib chiqadigan xavflarga zararkunandalar, mikroorganizmlar 
miqdorining ortishi, o ‘rmon va dashtlardagi yog‘inlar sonining 
ko‘payishini ham qo‘shish mumkin.

0 ‘rmonlar asosiy C 0 2 yutgichdir va kislorod to ‘plovchi
asosiy manbadir. Ular iqlimga mahalliy, regional va materiklar 
miqyosida tirik organizmlar va ularning rivojlanishiga to ‘g‘ridan 
to ‘gcri ta ’sir ko‘rsatadi. Bu ta ’sir yerosti tuproq haroratiga, 
transpiratsiya jarayoni, bulutlar shakllanishi va yom g‘irlar 
yog‘ishida aks etadi. Cho‘llar, qurg‘oqchil va yarimqurg‘oqchil 
ekotizimlarda sharoit yanada ekstremallashadi yoki og‘irlashadi. 
Ayrimlarini hisobga olmaganda, cho‘llar yanada jazirama bo‘lib, 
ularda namlik qisman ortadi. Yuqori havo harorati o‘zlarining 
issiqqa nisbatan barqarorligidan to‘la foydalana olmagan ayrim 
organizmlaming yo‘qolishiga olib keladi.

Hayvon turlarining migratsiyasi uchun tabiiy «yo‘laklar»ni 
yaratish o‘rmon ekotizimlariga foyda keltirishi mumkin. Ocrmon- 
larni tiklash va yog‘inga, zararkunandalar va kasalliklarga qarshi 
kurashni kuchaytirish ekotizimning moslashishida ijobiy hissa 
bo‘ladi. Buni yaylov o‘simliklari seleksiyasi va duragaylar turlari 
tarkibini nazorat qilish hamda mollar boqishning yangi usullarini 
qollash yo‘li bilan amalga oshirish mumkin. Cho'llanayotgan 
yerlarda qurg‘oqchilikka chidamli turlar ekish hamda ularni 
shu sharoitga moslashtirish va tuproq eroziyasiga qarshi kurash 
ta ’minlanayotgan taqdirda iqlim o ‘zgarishiga yaxshi mosla- 
shadilar.

Respublikaning foydalanilmaydigan tog4 hududlarida tashkil 
qilinishi mumkin bo‘lgan o‘rmonlar maydoni cheksiz miqdorda 
mavjud, faqat bu borada insonlar sabr-toqat bilan qurg^qchilikka 
chidamli daraxt turlarini tanlab olib ekishlari lozim. Ushbu daraxt- 
larni parvarishlashda yangi texnologiyalardan foydalanish kerak. 
Butun dunyo bo‘ylab odamlar ko‘payib ketayotgan sharoitda, 
Yaponiya, Xitoy kabi mamlakatlarda ekin ekiladigan joy yo‘qligi- 
dan, hatto aholi yashaydigan tomlarning ustiga tuproq solinib 
yoki bioponika usullari bilan ekinlar o ‘stirilib, yetarli miqdorda 
hosil olinmoqda.

25



NAZORAT SAVOLLARI

1. «Ekologik tadqiqot usullari va jihozlari» fanining XXI asrda 

shakllanishi va boshqa fanlardan ajralib chiqishi.
2. Ushbu fan o ‘z ta’lim jarayonida nimalarni o ‘rgatadi?
3. Bugungi tabiat insonga bo‘ysunadimi yoki inson tabiatni o ‘z izmiga 

b o‘ysundiradimi?
4. Tabiatda ekologik munosabatlarning buzilishiga sababchi b o‘lgan 

asosiy omillar.
5. Tabiatning yaxlit tizimi deganda nimalar tushuniladi?

6. Respublikada tabiatni eng ko‘p ifloslantiruvchi omillar nimalar va 

ular qayerlarda ko‘p uchraydi?

тт п п п  INSONNING t a b i a t g a  i jo b iy
11 B U B  у А SALBIY TA’SIRI OQIBATLARINI 

0 ‘RGANISH

2.1. Tabiatni muhofaza qilishning vazifalari

Bugun tabiat muhofazasining ko‘p muammolari global tus 
olib ketmoqda. Ozon qatlamining yemirilib borishi, global isish, 
biosferaning ifloslanishi va iqlimning o‘zgarayotgani muhim 
ekologik muammo hisoblanadi. Shu munosabat bilan butun 
dunyodagi davlat tizimi va jamoatchilikning e’tibori ekologik 
muammolar va ularni yechishga qaratilgan.

Tabiatni muhofaza qilish endilikda bir mamlakat yoki bir 
xalqning emas, balki umumjahon vazifasiga aylanganini hisobga 
olib, BMTning 1972-yil 5—6-iyun kunlari Stokgolmda bo4lib 
o‘tgan konferensiyasida Yaponiya va Senegal delegatsiyalarining 
taklifiga asosan, 5-iyun «Jahon atrof va muhitni himoya qilish 
kuni» deb belgilandi. Jahon hamjamiyatining bu sa’y-harakatlari 
o ‘tgan asrning ikkinchi yarmida tabiatga boshlangan hujumning 
bir qadar oldi olinishiga imkon yaratdi.

Tabiatni muhofaza qilishning vazifalari quyidagichadir:
1. Atmosferani himoya qilish.
2. Tuproqni himoya qilish.
3. Chuchuk suvlarni himoya qilish.
4. 0 ‘simliklarni va hayvonlarni himoya qilish.
5. Biologik muvozanatni saqlab qolish.
6. Tabiatni avlodlarga toza holda qoldirish.
Keyingi yillarda insonlarning tabiatga salbiy ta’siri shunchalik 

ko‘payib ketdiki, endilikda odamlar va ularning avlodlari qanday 
tabiatda yashaydi, degan savol hamma uchun asosiy masalaga 
aylanib qoldi. Hammaning ko‘z oldida insonlarning aql va ta’sir 
kuchi yetmaydigan darajada ishlar sodir bo‘lmoqda.

Yil fasllariga qaramasdan bo‘layotgan suv toshqinlari, zilzi- 
lalar yoki keragidan ortiq yog‘ayotgan qorlar, havo haroratining

isib ketishi, choilanish, tuproq degradatsiyasi, Orol dengizining 
ko‘z o ‘ngimizda qurib borishi va boshqalar insonlarning tabiatga 
boigan munosabatini jiddiy o ‘zgartirishi zarurligini bildirdi.

Insoniyat tarixida ekologik inqirozlar ko‘plab kuzatilgan. 
Ularning natijasida millionlab gektar yerlar choiga aylangan, 
minglab o‘simlik va hayvon turlari qirilib ketgan, o‘rmon may- 
donlari qisqargan, gullab-yashnagan hududlar inqirozga yuz 
tutgan. Ammo keyingi yillardagi kabi global miqyosdagi ekologik 
inqiroz hech kuzatilmagan edi. Bu inqirozlaming bosh sababchisi 
aslida INSON hisoblanadi. Tabiatni muhofaza qilish ishlari dastlab 
1875-yilda Avstriya-Vengriya va Italiyada qushlarni himoya 
qilish bo‘yicha birinchi Deklaratsiya qabul qilinishi bilan 
boshlandi. 1897-yilda Rossiya, Yaponiya va AQSH mamlakatlari 
o ‘rtasida Tinch okeandagi dengiz mushuklarini himoya qilish 
bo‘yicha bitim imzolandi. 1969-yilda Antarktidadagi tabiiy 
resurslarni saqlash va asrash bo‘yicha Xalqaro bitim imzolandi.

Birlashgan Millatlar Tashkiloti tomonidan tabiatni muhofaza 
qilish bo‘yicha global masalalarga e’tibor berila boshlandi. Sessiya 
va maxsus qo‘mitalarda tabiatga boigan himoyani amalda ko‘r- 
satib, qator masalalarda tabiatni saqlash va asrash bo‘yicha 
qonunlar va qarorlar imzolandi. UNESKO, UNEP, FAO va 
boshqa qator tashkilotlar tabiatni asrash borasida butun dunyo 
bo‘ylab ish olib borishyapti.

Jahon Sogiiqni Saqlash Tashkiloti, Butundunyo Meteoro- 
logiya tashkiloti, Xalqaro atom energetikasi agentligi va bir qator 
tashkilotlar birgalikda tabiatni asrash hamda saqlash borasida 
ishlami hamkorlikda olib borishayotir. Ular atom energiyasi yoki 
kimyoviy qurollarning tabiatga ta ’sirini har tomonlama cheklash 
masalalarini ko‘rib chiqib, ushbularga qattiq amal qilishni butun 
dunyo xalqlaridan talab qilishmoqda.

Atrof-muhitdagi katta koiamdagi salbiy ekologik o‘zgarishlar 
XVTI asrdan boshlangan va XX asrning boshlariga kelib, yer 
yuzidagi ekologik sistemalarning 20 % i buzilgan. XX asrning 
ikkinchi yarmiga kelib, qisman va to ia  buzilgan ekosistemalar 
miqdori 63 % dan oshib ketdi.

XIX asrning ikkinchi yarmida rivojlangan g‘arb mamla- 
katlarida atrof-muhitning ifloslanishiga qarshi kuchli jamoatchilik 
harakati vujudga keldi va birinchi marta insonlar o‘z ayb va 
xatolarini tushunib yetib, ekologiyaga oid qonunlar qabul qilishdi, 
mingga yaqin ekologiya va rivojlanish masalalari bilan shug‘ul- 
lanadigan tashkilotlar shakllandi.

Yevropada 1968-yili 10 ta davlat vakillari orasidan 30 kishidan 
iborat fan, madaniyat, maorif, biznes vakillari «Rim klubi» 
deb nomlangan ekologiyani himoya qilish maqsadida nodavlat 
tashkilotni tuzishdi. Klub a ’zolari insoniyatning hozirgi va 
kelajakdagi murakkab ahvolini muhokama qilish va inqirozdan 
chiqish yo‘llarini o‘rganishni o‘z oldilariga asosiy maqsad deb 
qo‘ydilar. Bugungacha klub o‘z faoliyatini to ‘xtatgani yo‘q.

1972-yil 13-martda «Rim klubi» uchun tayyorlangan « 0 ‘sish 
chegaralari» ma’ruzasi e’lon qilindi. Ma’ruzada sayyoramiz kelgusi 
ekologik holatini bashorat qilish bo‘yicha global model tahlil 
qilingan. Modelda sayyorada o‘sishni va uning chegarasini 
belgilaydigan besh asosiy omil: aholi soni, qishloq xo‘jaligi ishlab 
chiqarishi, tabiiy resurslar, sanoat ishlab chiqarishi va atrof- 
muhitning ifloslanishi asos qilib olingan. Ma’ruzada aholi sonining 
ortishi sur’atlari va iste’mol modeli o‘zgarmasa, XXI asrning 
30-yillariga kelib, chuqur ekologik inqirozlar bashorat qilingan.

Ekologik rivojlanish davlatlar o‘rtasidagi munosabatlar va 
iqtisodiyotdagi chuqur o‘zgarishlar, resurslarni taqsimlash va 
foydalanish strategiyasida, dunyoning rivojlanishida tub burilishni 
ko‘zda tutadi. Ekologik rivojlanishning asosiy talablari Konfe- 
rensiyada qabul qilingan 26 prinsipdan iborat «Stokgolm deklara- 
tsiyasi»da keltirilgan. Bu prinsiplardan birida «Har bir inson 
qulay atrof-muhitda yashash huquqiga ega, uning sifati esa 
insonlarni munosib hayot kechirib, taraqqiyotga erishadigan 
darajada boMishi kerak» deb ta ’kidlanadi. Qabul qilingan «Tad- 
birlar rejasi» 109 banddan iborat bo‘lib, unda alohida davlatlar 
va xalqaro hamjamiyat o£rtasida atrof-muhitni muhofaza qilishning 
tashkiliy, siyosiy va iqtisodiy masalalari yoritilgan. Xalqaro 
tashkilotlar faoliyatini oshirishga alohida e’tibor ko‘rsatilgan. 
Konferensiyadan so‘ng, belgilangan vazifalarni amalga oshirish

